
pahlivinga hla’alua

pahlivinga Hla’alua Kiariari tam pakaritakahls, tarutatakahlaka
pahlumiamia hliparimia, tam *ahlupuka hl hlusa Hla’alua, kuhlaisai
pakaritakuhla macacahlia rumurumu tuvalaku, kuhlaisai, valakuvanukanuka
valakusarapungu sipahlivingi hlahlusa; aparaiahla mapahlivinga ahlaina,
sipakiapuhlu sitakua tamaiaruisa hlakana’ana, tam hliulavalava
tuminunu turarapuru aparaiahla hlitapana.

pahlivinga hlangasu hlahlusana, matavuhliu malanguassa tapungu tikuru,
lapai, tapisi malicucu papuhla vanukanuka valaku’ukui nua sarapungu
valakutaurungu, hlungasu hlahlusa rianua hliarumia valaku’ukui hla
valakutaurungu tumamahlangsa vanukanuka sarapungu, hlitahlisua
tuvaku ivavu sarapungu, hlitahlisua ulimakiana *alapungu, hlipatavehluara ia
vaciki ahlanu, aususuakiana ’alapungu takaukau, aisa hliasihlipa mapuhli
Isisi hlataruaw, pahlumiamia hlikuaivavu sarapungu ’alapunguna ia,
ta’iaraisaka hlitumalalavaa takaukauna, cucutahlana kiariari marapihlia
tahlana malangunguisana, miasasihlipi ’alapunguna sarapunguisa, tumua
kuapasapu muvavilihli hlitalulava takaukauna.

’ilikusu tikuru maru upata hlimarisisiri tapau, angahli vaciki

miungu ahlana mutakutukahla: mahlisara, malangihlu, mapuhli, valacuku,
hlaka cukahlangu upatu tahlana, hla sipacanitaku tahlana, vaasu ia
hliumikua sipaurara hliarumia ahlihla alamuhls, sipuavahli cucutahlana hla
tam *ahlupu, kaupaupangu ia hlimarikimiahla ucanii raahlika
tuahla marikipuahla masipauraraisana.

taipa ahlaina ia, hliasihlipa "ukucu turukuka, aluhli malicucs, valacuku
malicucua, mulungusu tapungu tikuru, mahlaratas hlitinuna lapai
mavacangu tapaw, taipa ahlaina hliasihlipa "ukuhlucu turukuka, aluhli
malicucu valacuku ahla mapuhli mulangusu tapungu tikuru, valacuku tikuru
kaHlihlala nuka kaPaiciana, tapas mapuhli ia kaVilanganua pahlu miamiaisa,
miasasihlipi “ukuhlucu turukukana ia, hlaka siliatunuluisaka
hlitumaluluva arupakari tahliaria akuisa arasasaema hliangahli turukukana,
hlipasamanganua turukukana marapihli cucutahlana, ahlaina Hla’alua
marumuku apivivilau taratatuatukuhla, tapas mavacangu hlangasa, maivavu

tikuruna tuahluita aunani pukarahla hlengasu.

